ՀՀ տարածքային կառավարման և ենթակառուցվածքների նախարարություն   

	1. ՀՀ ֆինանսների նախարարություն
	22.07.2024թ.

	
	N 01/26/15350-2024

	Ուսումնասիրելով Ձեր 11.07.2024թ. թիվ ԳՍ/27.1/22034-2024 գրությամբ ներկայացված ՀՀ կառավարության որոշման նախագիծը՝ հայտնում ենք, որ առաջարկություններ չունենք:
	Ընդունվել է` ի գիտություն:


	2. ՀՀ արդարադատության նախարարություն
	23.07.2024թ.

	
	N //28942-2024

	«Գնման գործընթացի կազմակերպման առանձնահատկությունները սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով սահմանվում է, որ վերակառուցման և զարգացման միջազգային բանկի աջակցությամբ իրականացվող «Շահումյան-2» 220/110/10 կՎ, «Մարաշ» 220/110/10 կՎ և «Եղեգնաձոր» 220/110/35 կՎ ենթակայանների վերակառուցման վարկային ծրագրի (այսուհետ՝ Ծրագիր) շրջանակներում ապրանքների, աշխատանքների և ծառայությունների (այդ թվում նաև՝ խորհրդատվական) ձեռքբերման նպատակով Ծրագիրն իրականացնող «Բարձրավոլտ էլեկտրացանցեր» փակ բաժնետիրական ընկերության կողմից կազմակերպվող մրցույթների ընթացակարգի շրջանակում՝ մասնակիցներին ներկայացվող որակավորման չափանիշները և դրանց գնահատման համար ներկայացվող փաստաթղթերը, հայտերի գնահատման ժամկետները, մասնակիցների կողմից հայտի, իսկ ընտրված մասնակցի կողմից՝ պայմանագրի և որակավորման ապահովման չափերը, կանխավճարի մարման կարգը, ինչպես նաև պայմանագրին ներկայացվող հիմնական պայմանները սահմանվում են գնման հայտով:
Այս կապակցությամբ հարկ ենք համարում անդրադառնալ Հայաստանի Հանրապետության կառավարության 2017 թվականի մայիսի 4-ի № 526-Ն որոշման № 1 հավելվածի 3-րդ կետում առկա այն կարգավորմանը, որի համաձայն՝ 
«Յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ):
Սույն կետը չի վերաբերում ինչպես սույն կարգի 32-րդ կետի 1-ին ենթակետի «թ» պարբերությամբ և 43-րդ կետով նախատեսված, այնպես էլ այն դեպքերին, երբ պայմանը (պայմանները) սահմանված է օրենքով կամ բխում է օրենքի պահանջից»:
Հիմք ընդունելով վերոգրյալ իրավանորմի դրույթները՝ գտնում ենք, որ Նախագծի վերոնշյալ կարգավորումները ընդունվել չեն կարող, քանի որ Նախագծով նախատեսվող հարաբերությունները կարգավորված են «Գնումների մասին» օրենքով (այսուհետ՝ Օրենք), մասնավորապես՝ Օրենքի 28-րդ հոդվածի 1-ին մասի 4-րդ կետի համաձայն՝ հրավերը պետք է պարունակի որակավորման չափանիշները, մասնակցության իրավունքի պահանջները և դրանց գնահատման կարգը, իսկ 11-րդ կետի համաձայն՝ հրավերը պետք է պարունակի նաև հայտի, պայմանագրի և որակավորման ապահովումներին վերաբերող պահանջները և այլն, իսկ նախագծով նախատեսվում է, որ վերոնշյալը պայմանները սահմանվում են գնման հայտով, այնինչ ըստ Օրենքի 25-րդ հոդվածի վերոնշյալ դրույթների՝ այդ պայմանները պետք է նախատեսվեն հրավերով:
Միաժամանակ հարկ ենք համարում նշել, որ պարզ չէ նաև, թե ինչպես կարող են վերոնշյալ պայմանները նախատեսվել գնման հայտով, եթե ըստ Օրենքի 2-րդ հոդվածի՝ հայտը հրավերի հիման վրա մասնակցի կողմից ներկայացվող առաջարկն է:
	Չի ընդունվել:

ՀՀ կառավարության 2017 թվականի մայիսի 4-ի № 526-Ն որոշմամբ հաստատված  կարգի 31-րդ կետի համաձայն՝ «Գնահատող հանձնաժողովի կազմավորմանը հաջորդող երեք աշխատանքային օրվա ընթացքում քարտուղարը հրավիրում է գնահատող հանձնաժողովի առաջին նիստը: Նիստի արդյունքում, գնման հայտի հիման վրա, հանձնաժողովը հաստատում է`
1) գնումների կամ նախաորակավորման հայտարարության տեքստը.
2) հրավերի տեքստը»:
Հետևաբար՝ գնման գործընթացի հրավերը պարունակում է այն տեղեկատվությունը, որը նշված է գնման հայտում։
Նույն որոշման 21-րդ կետը սահմանում է գնման հայտի բովանդակությունը, որից պարզ է դառնում, որ գնման հայտը ներառում է տվյալ գնման գործընթացի կազմակերպման համար ամբողջական տեղեկատվությունն ու պահանջները։ 
Նախագծում նման սահմանումը թույլ է տալիս անհարկի չծանրաբեռնել Նախագիծը: Նման դեպքեր կիրառվել են ՀՀ կառավարության մի շարք որոշումներով, մասնավորապես՝ 2024 թվականի ապրիլի 4-ի 
N 448-Ն և 2024 թվականի հունվարի 25-ի  N 94-Ն որոշումներով և այլն:
Նշվածի կապակցությամբ գտնում ենք, որ հիշյալ չափանիշները պետք է սահմանվեն ոչ թե գնահատող հանձնաժողովի կողմից, որը և հաստատում է հրավերը, այլ պատասխանատու ստորաբաժանման կամ դրա փոխարեն ձևավորված մասնագիտական խմբի կողմից, հաշվի առնելով, որ ՀՀ կառավարության 04/05/2017թ. թիվ 526-Ն որոշմամբ հաստատված կարգի 31-րդ կետի համաձայն՝ հանձնաժողովը հրավերը հաստատում է գնման հայտի հիման վրա: Այսինքն՝ պահանջները սահմանվում են գնման հայտով, որոնք իրենց արտացոլումը գտնում են հրավերներում: Հաշվի առնելով վերոգրյալը՝ գտնում ենք, որ Նախագծում անհրաժեեշտ է թողնել «գնման հայտով» բառերը:

	3. ՀՀ վարչապետի աշխատակազմի իրավաբանական վարչություն
	15.08.2024թ,

	
	№ 02/16.7/28004-2024

	Ներկայացված նախագծով նախատեսվում է սահմանել, որ Վերակառուցման և զարգացման միջազգային բանկի աջակցությամբ իրականացվող (…) վարկային ծրագրի շրջանակներում ապրանքների, աշխատանքների և ծառայությունների (այդ թվում նաև՝ խորհրդատվական) ձեռքբերման նպատակով Ծրագիրն իրականացնող «Բարձրավոլտ էլեկտրացանցեր» փակ բաժնետիրական ընկերության կողմից կազմակերպվող մրցույթների ընթացակարգի շրջանակում՝ մասնակիցներին ներկայացվող որակավորման չափանիշները և դրանց գնահատման համար ներկայացվող փաստաթղթերը, հայտերի գնահատման ժամկետները, մասնակիցների կողմից հայտի, իսկ ընտրված մասնակցի կողմից՝ պայմանագրի և որակավորման ապահովման չափերը, կանխավճարի մարման կարգը, ինչպես նաև պայմանագրին ներկայացվող հիմնական պայմանները սահմանվում են գնման հայտով: Սակայն հարկ է նկատի ունենալ նախագծի նախաբանում նշված ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետի պահանջը, համաձայն որի՝ ՀՀ կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց սույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ), մինչդեռ տվյալ որոշումից պարզ չէ, թե ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի որ կետերը չեն կիրառվում: 























































































Միաժամանակ հարկ է նկատի ունենալ, որ նախագծով առաջարկվող առանձնահատկություն նախատեսող դրույթները չեն բխում «Գնումների մասին» ՀՀ օրենքի  մի շարք դրույթների կարգավորումներից, մասնավորապես՝ օրենքի 28-րդ հոդվածի 1-ին մասի համաձայն՝ հրավերը պետք է պարունակի որակավորման չափանիշները, մասնակցության իրավունքի պահանջները և դրանց գնահատման կարգը, հայտի, պայմանագրի և որակավորման ապահովումներին վերաբերող պահանջները և այլն: Իսկ օրենքի 35-րդ հոդվածի 3-րդ մասի համաձայն՝ (…) կանխավճարի մարման կարգը սահմանվում է պայմանագրով:


	Ընդունվել է:
Կատարվել են համապատասխան փոփոխություններ։

ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի թիվ 168-Ն որոշումն ուժը կորցրած ճանաչելու մասին» թիվ 526-Ն որոշման 1-ին կետով հաստատված գնումների գործընթացի կազմակերպման կարգով (այսուհետ՝ Կարգ) կարգավորում են մասնակիցներին ներկայացվող որակավորման չափանիշները և դրանց գնահատման համար ներկայացվող փաստաթղթերը, նախաորակավորման մասնակիցների կողմից հայտի, իսկ ընտրված մասնակցի կողմից պայմանագրի և որակավորման ապահովման չափերը, կանխավճարի մարման կարգը, ինչպես նաև պայմանագրին ներկայացվող հիմնական պայմանները:
Կարգի 3-րդ կետը սահմանում է, որ յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով Հայաստանի Հանրապետության կառավարության համապատասխան որոշման նախագիծ)` հայցելով վերջինիս թույլտվությունը՝ գնումն իրականացնելու առանց նույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ): Այս դեպքում Հայաստանի Հանրապետության կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել թույլատրելու պատվիրատուին՝ կազմակերպելու գնման գործընթացը առանց նույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ):
Մասնավորապես, Կարգի՝
- 32-րդ կետի 1-ին ենթակետի գ պարբերությամբ և նույն կետի 9-րդ ու 10-րդ ենթակետերով սահմանված են նախաորակավորման մասնակիցների կողմից հայտի, ինչպես նաև ընտրված մասնակցի կողմից պայմանագրի և որակավորման ապահովման չափերը, 
- 33-րդ կետով սահմանված են պայմանագրին ներկայացվող հիմնական պայմանները,
- 60-րդ կետով սահմանված են երկու փուլով մրցույթի շրջանակում մասնակիցներին ներկայացվող որակավորման չափանիշները և դրանց գնահատման համար ներկայացվող փաստաթղթերը,
- 114-րդ կետի 2-րդ ենթակետով սահմանված է կանխավճարի մարման կարգը:
Այսպիսով, Կարգով հստակ սահմանված են այն կետերը, որոնք վերաբերում են մասնակիցներին ներկայացվող որակավորման չափանիշներին և դրանց գնահատման համար ներկայացվող փաստաթղթերին, նախաորակավորման մասնակիցների կողմից հայտի, իսկ ընտրված մասնակցի կողմից պայմանագրի և որակավորման ապահովման չափերին, կանխավճարի մարման կարգին, ինչպես նաև պայմանագրին ներկայացվող հիմնական պայմաններին։

Ընդունվել է՝ ի գիտություն:
ՀՀ կառավարության 04/05/2017թ. N 526-Ն որոշմամբ հաստատված կարգի 21-րդ կետի համաձայն՝ նախագծով սահմանվող առանձնահատկություններին վերաբերող պայմանները հանդիսանում են պատասխանատու ստորաբաժանման (մասնագիտական խմբի) կողմից հաստատվող գնման հայտում ներառվելիք պահանջներ, իսկ ապահովումների մասով պայմանները սահմանված են նշված կարգով, և տվյալ դեպքում ՀՀ կառավարության որոշմամբ դրանց ներկայացվող պայմանները որոշելու հարցը (նախագծով սահմանված գնման գործընթացների մասով) վերապահվում է պատասխանատու ստորաբաժանմանը (մասնագիտական խմբին): Ընդ որում այդ պարագայում ևս այդ պայմանները հաստատվում են գնման հայտով: Միաժամանակ պետք է նկատի ունենալ նաև, որ նույն կարգի 26-րդ կետի համաձայն՝ ընթացակարգերի կազմակերպումն իրականացվում է գնման հայտի հիման վրա և դրանով նախատեսված պահանջները ներառվում են հրավերում:  


	4. ԱՐՁԱՆԱԳՐՈՒԹՅՈՒՆ ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ
	02.09.2024թ.

	Կետ 8.

Նախագծի շրջանառման փուլում ՀՀ վարչապետի աշխատակազմի իրավաբանական վարչությունը առաջարկել է նախագծում նշել նաև ՀՀ կառավարության 04/05/2017թ. թիվ 526-Ն որոշմամբ հաստատված կարգի այն կետերը, որոնք նախագծի հաստատման պարագայում որպես ընդհանուր կանոններ չեն կիրառվելու:
Կոմիտեի քննարկմանը ներկայացված նախագծում դրանք նշված են, բացառությամբ հայտերի գնահատման ժամկետը սահմանող ընդհանուր կանոնի:
Նախագծում որպես ընդհանուր կանոնից շեղում նախատեսել նաև հիշյալ կարգի 32-րդ կետի 21-րդ ենթակետը (վերաբերում է հայտերի գնահատման ժամկետին):
	Ընդունվել է:
Նախագծում կատարվել է համապատասխան փոփոխություն։



